
 
 

Título: Finanzas en 5 minutos 
 
 
ÁMBITO DE APLICACIÓN DO PROXECTO: 
 
Titulación: Grao en Administración e Dirección de Empresas 
Materia: DIRECCION FINANCEIRA II 
Curso: 4º. Primeiro cuadrimestre  
Coordinadora: Loreto Fernández Fernández, Dep. Economía Financeira e Contabilidade 

Obxectivos: Elaborar pílulas formativas sobre conceptos financeiros relativos ao 
ámbito tanto da dirección financeira da empresa, como dos mercados e institucións 
financeiras. 
 
 
DESCRICIÓN DO PROXECTO: 
 

O contexto: O papel da educación financeira na saúde financeira dos 
cidadáns, no plano persoal e no plano profesional 

A educación financeira (EF) ten impacto directo nas decisións financeiras cotiás das 
persoas, así como nas decisión con efectos a longo prazo. Parece obvio que a falta de 
coñecementos financeiros básicos pode converterse nun obstáculo significativo na vida 
das persoas en múltiples escenarios, como:  

• Toma de decisións informadas: a EF capacita ás persoas para comprender 
conceptos como orzamentos, aforro, investimento e débeda, á hora de manexar 
o seu diñeiro, planificar o seu futuro e evitar decisións impulsivas que poidan ter 
consecuencias negativas. 

• Manexo da débeda: A falta de comprensión dos termos financeiros relacionados 
coas fontes de financiamento pode levar a situacións críticas a nivel persoal ou 
familiar, como a acumulación de débedas innecesarias ou á incapacidade para 
xestionar débedas de maneira efectiva. A EF proporciona as ferramentas 
necesarias para manexar responsablemente as obrigacións financeiras e evitar 
caer en situacións de endebedamento problemáticas. 



• Planificación do futuro: A planificación financeira a longo prazo, en cuestións 
como a compra dunha vivenda ou a xubilación, require un entendemento sólido 
de conceptos financeiros. A EF permite ás persoas establecer metas realistas, 
crear estratexias de aforro e investimento e construír un futuro financeiro máis 
seguro. 

• Resiliencia Financeira: A EF axuda ás persoas a desenvolver unha maior 
resiliencia fronte a crises económicas ou emerxencias persoais. Comprender 
como administrar eficientemente os recursos financeiros en tempos difíciles é 
crucial para manter a estabilidade. 

• Cumprimento normativo e fiscal:  A EF proporciona o coñecemento necesario 
para evitar problemas legais e garantir que as persoas  cumpran coas súas 
responsabilidades tributarias de maneira eficiente. 

• Participación activa na economía: A EF capacita aos cidadáns para entender o 
funcionamento da economía, os mercados financeiros e o impacto das 
decisións gobernamentais nas súas finanzas persoais, o que fomenta unha 
participación máis activa e consciente na sociedade. 

 
Con todo, o debate sobre a súa incorporación ao sistema educativo segue aberto por 
cuestións diversas. O problema de como abordar a súa implementación nos plans de 
estudo, a formación dos docentes, o impacto real a longo prazo sobre o comportamento 
financeiro dos individuos, son algunhas razóns que fan que non haxa un consenso na 
sociedade sobre a incorporación efectiva de coñecementos financeiros nos programas 
educativos. 

No ámbito  da educación superior o problema agrávase, xa que exceptuando os plans de 
estudo propios do ámbito da Economía ou da Administración e Dirección de Empresas, 
no resto non se inclúen practicamente en ningunha materia, o que supón a irrupción no 
mercado laboral de egresados sen sequera coñecementos básicos sobre un ámbito ao 
que se van enfrontar, ademais de na súa vida persoal, na súa vida profesional.  

Neste contexto merece especial atención o ámbito do emprendemento. Iniciar un 
proxecto empresarial non é algo exclusivo dos egresados en Economía ou ADE. A 
realidade mostra que as ideas empresariais poden xurdir en calquera área de 
coñecemento, o que converte a todos os egresados universitarios en potenciais 
promotores de novas empresas, sexa a partir dos coñecementos xerados ou aprendidos 
na Universidade. Esto convirte á EF nunha formación necesaria e transversal que debería 
estar presente en todas as titulacións, evitando a perda de oportunidades laborais 
futuras como pode ser o emprendemento. 

Sendo conscientes desta realidade, no curso 2023/24 puxemos en marcha un proxecto 
de aula co que queremos contribuír á mellora da EF das persoas en xeral, e 
particularmente da mocidade con iniciativa emprendedora e que requiren unha 
formación en aspectos financeiros relacionados coa posta en marcha dun negocio. 

O proxecto, baixo o título "Finanzas en 5 minutos", forma parte das actividades de 
avaliación continua da materia Dirección Financeira II, de 4º curso do Grao de ADE. A 
continuación descríbense as súas principais características.  



Características do proxecto 

Obxectivo:  
Elaborar pílulas formativas sobre conceptos do ámbito financeiro recollidos nos 
contidos da materia, isto é, relacionados coa xestión financeira da empresa, tanto da 
toma de decisións de inversión como de financiamento. O alumnado convértese en 
“educador financeiro” a través dun formato novidoso, no que adestran a súa capacidade 
explicativa, en linguaxe divulgativa, tendo en conta que se dirixen a un público non 
experto nestes temas; máis particularmente, a outros xóvenes que precisen destes 
coñecementos para iniciar un proxecto empresarial. 

Formato e duración:  

A actividade é asíncrona, e foi proposta no mes de setembro, ao finalizar os contidos do 
primeiro tema da materia, como parte da avaliación continua da materia. Nese momento 
o alumnado formou os grupos (parellas), e propoñen o termo sobre o que van traballar, 
que ten que ser validado polo profesor. Para realizar o traballo dispoñen de 2 meses, xa 
que para o envío dos entregables teñen de prazo ata primeira semana de decembro. 
Posteriormente, ábrese un período de “concurso”, tal e como se explica máis adiante, 
polo que o proxecto rematou ao final de xaneiro de 2024. No ANEXO 1 se presenta a 
cronoloxía de desenvolvemento do proxecto. 

Tarefa:  
Cada grupo escolleu un termo, concepto ou tema breve relacionado coas finanzas de 
empresa, a partir do cal elaboran unha descrición clara e rigorosa do mesmo, incluíndo 
exemplos de aplicación do termo que axuden a entendelo mellor. Deben ter en conta que 
a explicación debe ser adaptada a un público sen formación financeira, e polo tanto, debe 
empregarse unha linguaxe rigorosa, pero ao mesmo tempo ameno e divulgativa. A partir 
destas premisas, eles teñen absoluta liberdade para escoller o formato da súa 
presentación, xa que, como se indica posteriormente, un dos criterios da avaliación é a 
creatividade na elaboración do vídeo e o visual. 

Entregables:  

a) Vídeo: Elaborarán un vídeo, no que ambos deben intervir, explicando o tema 
elixido con linguaxe sinxela, ton divulgativo e de forma amena. Poderá editalo, 
incluír imaxes, música, etc. A duración do vídeo será dun máximo de 5 minutos. 

b) Visual: Elaborarán un elemento visual con información sintética do termo que 
complemente as explicacións orais do vídeo. En canto ao formato, unha soa 
imaxe, tipo infografía (ver este artigo), esquema, poster, ou clásico power point 
(neste caso, admítense até 3 slides).  

Competencias a avaliar:  

Na elaboración do guión e produción do vídeo trátase de avaliar as seguintes 
competencias: 

https://www.canva.com/es_mx/aprende/que-es-una-infografia-como-se-hace/


• Procura de información, análise e síntese (guión do vídeo)  
• Traballo de equipo, creatividade e comunicación oral (produción e edición do 

vídeo). 
• Síntese da información e manexo de programas de deseño de infografías (tipo 

Canva, Edit, e similares). A modo de exemplo ofrécese o mesmo calendario da 
actividade nun formato de infografía (anexo 1). 

No sistema de avaliación, que se indica a continuación, reflíctese que a avaliación 
destas competencias transversais supón o 80% da avaliación deste traballo. 

Sistema de avaliación:  

Esta actividade tivo un peso do 10% na cualificación final da materia, e a nota 
outorgada foi a mesma para os dous integrantes do grupo.  

No ANEXO 2 móstrase a rúbrica empregada na avaliación, que inclúe os seguintes 
criterios: 

- Contido (20%): calidade das explicacións sobre o termo, contexto, estructura,  e 
exemplos incorporados no mesmo. 

- Elaboración e presentación do vídeo (50%): creatividade, linguaxe empregado 
(ameno e divulgativo) e comunicación oral, e edición do vídeo. 

- Elaboración do visual complementario (30%) 

 
RESULTADOS OBTIDOS 
 
Un total de 123 alumnos/as participaron na actividade, o que supuxo un total de 61 
termos financeiros (ANEXO 3) explicados a través dos dous soportes (vídeo+visual). 

A cualificación media dos traballo foi de 7,08 puntos sobre 10.  

No ANEXO 4 recóllese unha mostra do traballo dun grupo nos seus dos soportes 
entregados, vídeo e visual. 
 
 
VANTAXES. DIFICULTADES. RECURSOS 
 
Como principal vantaxe deste proxecto destaca a toma de conciencia do alumnado 
sobre a importancia dos coñecementos da materia máis alá do contexto empresarial que 
constitúe o campo de estudo da materia. O alumnado recoñece a importancia 
transversal destes coñecementos para a poboación en xeral, para os futuros 
comportamentos financeiros das persoas, xa que lles permitirá desfrutar dun maior 
benestar e saúde financeira na súa relación coa toma de decisións financeiras ás que se 
enfrontarán nalgún momento da súa vida. Así mesmo perciben a importancia dos 



coñecementos financeiros para múltiples decisións de calquera ámbito laboral. Isto 
redunda na motivación do alumnado á hora de afrontar o estudo da materia. 
 
Outra vantaxe é facilitar a avaliación de competencias transversais que representan 
habilidades profesionais claves dos futuros profesionais financeiros, como o 
traballo en equipo, a síntese da información e a  comunicación oral. 
 
Non se apreciaron desvantaxes no desenvolvemento do proxecto, mais alá da dificultade 
que supuxo a avaliación, xa que a ferramenta empregada debería ter sido simplificada. 
 

Recursos: 

 Revisión do artigo Aprende cómo hacer una infografía en 15 pasos sencillos para 
comprender la selección de información a incluír, así como elementos visuais 
que a acompañen.  

 Uso de aplicacións como Canva o edit.org que ofrecen plantillas para a 
elaboración da infografía. 

 Formulario de entrega do traballo 

 Formulario de votacións aos mellores vídeos 

 Páxina do proxecto Educación Financeira no blog da materia: 
 https://dirfin2.blogspot.com/p/educacion-financiera.html)  

 
 
 

  

https://www.canva.com/es_mx/aprende/que-es-una-infografia-como-se-hace/
https://edit.org/edit/cat/a/196
https://forms.office.com/Pages/ResponsePage.aspx?id=LEUNj6S3ZEm4EIw5c3RHe-XEaR36qJtMiufanx3t-cpUNjRESTJES1NVQlhVV05TRUVEOEVUTFQzSy4u
https://forms.office.com/Pages/ResponsePage.aspx?id=LEUNj6S3ZEm4EIw5c3RHe-XEaR36qJtMiufanx3t-cpUQ1lNUTM1MzdTTlFVU0JPWUVYUUE3T1g2MS4u
https://dirfin2.blogspot.com/p/educacion-financiera.html


ANEXO 1. Calendario da actividade 

 



ANEXO 2. Rúbrica de avaliación da actividade  
 

 
 

https://blogger.googleusercontent.com/img/b/R29vZ2xl/AVvXsEiLufnScOu5NdVsJQm-gBk1x8-waOe1Lth14SmmXHvsNrivd0IDTig7zv5Eig28Cl4bvHxc9IfteU0b038rxoe9hAGq5vh3Ep_f0hUVH4ZYJBaeMX2TRZy9VOMJVEsMSci7F3PeVbz84dxthK3I3yjWH1o0vGwrO3M7Rk8ihrWQ5XadRG4lokhEkqlBQZw/s6275/tabla2.png


ANEXO 3. Relación de termos financeiros explicados  
(por orde alfabética) 

 

 
 

  

https://blogger.googleusercontent.com/img/b/R29vZ2xl/AVvXsEgQBsfVPHK0wQ4ptTKwOoaiJfrKEMTcYrMsKSfqCcJabMF2zQRI2Dk2or9t-pNGPmuhFCcSURZTrVKiSuFnhyN8diQWKZYPTe7qEKnNBKaSQEBzcqllvrUgHL93YCzwCE46e1rx4ABG27_ge2babPpIObWYUaLTopdix41tDI_NbdkWBBeYKq1dMyBhCCo/s5772/tabla.png


 
ANEXO 4. Exemplo de traballo  

 
 

 

TERMO EXPLICADO: 

¿Qué son as 
aceleradoras e as 

incubadoras? 

Alumnas: Nerea Bibián Pascual e 
Laura Fernández Martínez 

 

 

  

https://blogger.googleusercontent.com/img/b/R29vZ2xl/AVvXsEiEdfwn6CP1u1d1PwQg8sB9XGVQmr2MMfzipNCowx9-aRrIUeFNMcOmU0VXubKLVxUVsYNbSKY1SxCOfGvbbfR5OES6KGbdIG1UNO2bNVAvWQNCbDbJL7kAugTK9TjUxjgyML2aRhpFX7WPu3hb0vqiFzo3ZVGTAyDTHHiv-v3rtQ9R4Hi25ZW6BUEXShU/s710/70_Aceleradores.jpg
https://www.youtube.com/embed/PPXi4wv03EE?start=1&feature=oembed

